editorial

Un dos puntos fundamentais no
trahallo da Asociacion de Gaitei-
ros Galegos é a transmision do
noso legado cultural a través de
todas as canles posibles na so-
ciedade de hoxendia. Cremos que
unha das mais importantes e fun-
damentais é o ensino.

Seguimos traballando para que as
nosas tradicions estean presen-
tes en todas as etapas do ensino
obrigatorio, nos conservatorios e
nas escolas de miisica. Xa son co-
fiecidos traballos neste sentido,
como a publicacion de material
audiovisual (0 Quiquiriqui, Pelo
Gato 24) ou o Congreso de Ensi-
nantes, que este ano camiiia pola
terceira edicion.

Agora toca dar un paso mais coa
apertura dunha escola de miisica
tradicional xestionada pola AGG:
A Tradescola, que dende a cida-
de de Lugo dara un novo impulso
a nosa misica e haile tradicio-
nais.

Estamos vivindo unha etapa cla-
ve, tanto para a asociacion como
para a miisica tradicional, e po-
remos todo o traballo e ilusidn
precisos para sacar adiante estes
importantes proxectos. Agarda-
mos ilusionarvos a todos e todas
do mesmo xeito.

O VOCEIRO DA AGG

W Estara xestionada pola AGG e ofertara disciplinas de miisica e baile tradicionais

A PRIMEIRA ESCOLA DE MUSICA TRADICIONAL DE GALICIA
ABRE AS PORTAS EN LUGO EN NOVEMBRO

A primeira escola especializada en miisica
tradicional de Galicia, Tradescola, comeza-
ra a funcionar en Lugo en novembro xestio-
nada pola Asociacion de Gaiteiros Galegos.

Tradescola contara con
Aaulas de gaita, zanfona,
acordedn, baile tradicio-
nal, canto e pandeireta, percu-
sion, requinta, linguaxe musical

e etnografia e investigacion.

A maiores das clases semanais,
impartiranse cursifios monogra-
ficos e outras actividades ven-
celladas coa difusion da cultura
tradicional. O obxectivo é ofre-
cer formacién complementaria
ao profesorado das asociacions
da bisbarra, ao seu alumnado e
a todas as persoas interesadas
na musica tradicional.

A escola esta situada no centro
xuvenil Lug Il, dependente da
Direccion Xeral de Xuventude
da Xunta (Pintor Corredoira, n°
4). As dotacions especificas da
Tradescola incluen catro aulas,
unha sala de reuniéns e un des-
pacho de administracion.

Ademais, o centro Lug Il con-
ta con varios locais de ensaio,
estudos de gravacion, sala de
exposicions, un salén de actos
con capacidade para 90 per-
soas e unha aula de novas tec-
noloxias, ademais dun albergue
internacional.

Con este centro preténdese ofertar unha for-
macion integral e de calidade en diferentes
disciplinas da miisica e o baile tradicionais

A escola pora a disposicion do
alumnado espazos de estudo
nos que poder facer practicas
instrumentais de xeito individual
ou colectivo, segundo o horario
asignado pola direccién da Tra-
descola.

Na escola poderan inscribirse
persoas de tédalas idades (ne-
nos a partir de 7 anos), para
niveis de iniciacion ou perfec-
cionamento. As clases imparti-
ranse en horario de tarde e de
luns a venres.

O custo da matricula para todo
0 curso sera de 90 € por mate-
ria para os socios da AGG e de
120 € para os non socios. Se
un alumno se matricula en mais
materias, tera un desconto nas
mesmas dun 50%, tendo tamén
a posibilidade de asistir a todas
as materias ofertadas cun custo
Unico de 200 €.

Esta escola, xestionada pola
Asociaciéon de Gaiteiros Gale-
gos, conta coa colaboracion
da Direccion Xeral de Xuven-
tude, dependente da Vicepre-
sidencia da Xunta de Galicia, e
da Area de Cultura da Deputa-
cion de Lugo.

Contintia na paxina 2.



NOVE MESTRES NAS SUAS RESPECTIVAS DISCIPLINAS
INTEGRAN O PLANTEL DE PROFESORES DA TRADESCOLA

BRUNO VILLAMOR GAY

Inicia a stia andaina
na musica tradicional
sendo un neno. Pos-
teriormente obtén o
titulo de gaita en grao
medio LOXSE no Con-
servatorio Profesional
de Vilalba. Actualmen-
te esta a rematar o
grao superior de gaita
no Conservatorio Su-
’ perior de Musica de
Vigo. E profesor de gaita no Conservatorio
Profesional de Vilalba e na Escola de Musica
Municipal de Meira, director artistico da Aso-
ciacion Cultural Cantigas e Frores de Lugo e
profesor de gaita e percusién en asociacions
culturais de Lugo e A Corufia. Foi integrante
do grupo de folk Caldaloba, co que ten grava-
do o disco As cores da musica (1999), e mem-
bro fundador do grupo de musica tradicional
Os Mifiotos.

Membro fundador do
prestixioso grupo de
musica tradicional Lelia
* Doura, na actualidade
desempefia a sua fa-
ceta como gaiteiro e
compositor na forma-
cion Luvas Verdes,
! coa que publicao seu
primeiro traballo dis-
cografico: Fandango
desesperado (NGD Musica, 2005). Posue un
dos curriculums con mais galardéns no eido
da musica tradicional, acumulando mais de
cincuenta premios no seu haber. Musico
incorporado & compafila Nova Galega de
Danza dende os seus inicios, asume a di-
reccion e composicion musical na sda ultima
proposta (Tradiccién, 2008), coa que esta de
xira na actualidade. Colabora habitualmente
con outras formacions e artistas.

EMILIO MESIAS FARIAS

Comezou a recibir cla-
ses de gaita aos 9 anos,
na Escola Municipal de
Gaita de Ares. Reali-
| zou estudos de piano
| no Conservatorio Pro-
fesional de Musica de
Ferrol, titulandose mais
tarde en Solfeo, Teorfa
.1 da Mdsica, Transporte

S e Acompafiamento.
Formou parte da Banda de Gaitas de Ares e
dos grupos Lume, Quer que lle Quer, Charabis-
ca e Atahide, como gaiteiro, acordeonista e te-
clista. Publicou, dentro da coleccion Cadernos
de Gaita Galega (Ed. Dos Acordes), o caderno
Empezares, con composicions para gaita-pia-
no. Poste unha dilatada experiencia no ensino
musical en conservatorios. Na actualidade esta
a realizar o ultimo curso do Grao Profesional de
MUsica na especialidade de Gaita.

LUIS CORREA (CARUNCHO)

Luis Correa iniciase
na aprendizaxe da
gaita en 1989. Foi
fundador dos grupos
Millaradas e Os Ca-
runchos, e con estes
altimos gravou o0s
discos Ala que vai
(1998), Sen tempo
non era (2002) e Mon-
tealegre (2005). Parti-
cipa na recuperacion
activa da regueifa facendo espectaculos en
directo, e fundamentalmente obradoiros en
centros de ensino. En 1997 interésase pola
zanfona e aprende a tocala, impartindo ac-
tualmente clases de este instrumento. Cola-
bora cos grupos Os Folieiros de Lavadores e
Zurrumalla, e é membro fundador do grupo
Os Crotalos. Na actualidade esta inmerso
na elaboracion do cuarto disco d’'Os Carun-
chos.

XOSE LOIS ROMERO CAJIGAL

Ligado dende cativo
a4 musica tradicional,
a actividade de Xosé
LoisRomero desenvol-
vese a partes iguais
entre o acordedn, a
percusion e a compo-
. sicion musical. De for-
- macién maiormente
autodidacta, ten sido
alumno de mestres
como Victor Prieto, Abe Rabade, Suso Ata-
nes, Oleg Sharov, Kepa Junquera ou Anne
Landa. Dende 1995 é membro do Grupo
de Mdusica Tradicional do IGAEM, e parale-
lamente ten formado parte de grupos como
Lelia Doura ou Luvas Verdes e de proxectos
de indole diversa. A sua traxectoria esté ava-
lada por numerosos premios. Na actualidade
conforma o trio Vaamonde, Lamas & Romero,
xunto a Suso Vaamonde e Pedro Lamas.

XELA CONDE

Educada no baile e a
musica tradicional ga-
lega desde os 3 anos,
Xela amplia os seus
. estudos musicais con
* frauta barroca, lin-
guaxe musical e téc-
nica vocal. Sendo moi
moza forma o grupo
Louleada, dedicado
ao traballo de campo
de recuperacioén etnogréfica e a sua poste-
rior divulgacion. Foi membro durante anos
do grupo principal da asociacion O Fiadeiro.
Actualmente forma parte da Orquestra Folk
Sondeseu. Experimentou coa musica folk co
grupo Avalon, do que foi membro fundador.
Todas estas experiencias musicais compaxi-
naas coa docencia, tendo impartido clases
de musica, canto e etnografia, ademais de
musicoterapia.

MONTSERRAT RIVERA CRESPO

Directora durante case
9 anos do corpo de
baile e pandereteiras
da Agrupacion Folclo-
rica Cantigas e Agari-
mos, desenvolve unha
incesante actividade
como mestra de bai-
le, pandeireta e can-
to tradicional galego,
tanto a nivel nacional
como internacional.
Dende o ano 1989 forma parte do grupo de
pandereteiras Leilia. Posuidora dun valiosi-
simo arquivo audiovisual, froito de mais de
20 anos de investigacion etnogréfica, actual-
mente compaxina a sua vocacion docente
coa participacion como xurado na seccion
Vai de Baile do programa Luar da TVG, o
asesoramento na confeccion de traxes tradi-
cionais, a representacion artistica e a activi-
dade artistica en Leilia e Pesdelan.

MARIA LUISA DAPEREIRA PORTELA

Esta chairega come-
za 0s seus estudos
musicais con dez
anos, combinando a
stia formacién mu-
sical académica de
acordeén coa de
piano. Remata tanto
o Grao Medio de
| Piano coma o de
Acordedn no Con-
servatorio Profesional de Musica de Vilal-
ba. Como acordeonista foi integrante de
diversas formacions, entre as que cabe
destacar os grupos de folk Reviravolta e
Caldaloba. Na actualidade é profesora de
Acordeon, Piano e Linguaxe Musical na
Escola Municipal de Musica de Meira, da
que é ademais directora.

UXiA CRIBEIRO GALEGO

Uxia Cribeiro Galego
€ actualmente mes-
tra en Galén Centro
Educativo e profesora
de canto na escola
de musica Cantare-
1 la. Ten formacion en
canto tradicional, téc-
nica vocal, percusion
tradicional e canto no
conservatorio Folque
de Lalin, asi como un posgrao en musica tra-
dicional pola Universidade de Santiago de
Compostela. Asi mesmo, posue experiencia
en agrupacions tradicionais. Foi membro do
grupo Alfolies e actualmente é compofiente
do grupo Pesdelan.




Santiago Caneiro, Presidente da Asociacion de Gaiteiros Galegos

“0 ENSINO REGRADO RARA VEZ NOS ATENDE, E COMO SE NOS
QUIXERA NEGAR A ENTIDADE”

Santiago Caneiro, cuarto pola esquerda, na inauguracion do Il Congreso de Ensinantes de Miisica Tradicional, no 2007

_¢Que valoracién podes facer
da creacion de Escola de Musi-
ca Tradicional de Lugo?

_E un paso importantisimo que
se cree unha escola dedicada in-
tegramente & musica tradicional
en todos os seus aspectos, inten-
tando cubrir o maximo que temos
ata agora. Esta escola pretende
ser un referente. Tratase de coller
[como profesores] as xentes que
estan directamente involucradas
na vangarda da transmision da
musica tradicional, que tefien
unha categoria importante tamén
a nivel de estudos clésicos.

_¢Por que en Lugo e agora?
_Son circunstancias que aparece-
ron e que a AGG aproveitou. Su-
cede que hai en Lugo un edificio
que se rehabilitou para este tipo
de usos e presentamos un proxec-
to para que a escola tivese cabida
nese espazo. Déronse as condi-
cions, houbo unha involucracion
por parte de Lugo e puxéronse as
obras a andar. Desde a Asociacion
participamos en todo este traballo,
e o resultado ai esta. En canto ao
momento... Desde os inicios, 0s
grandes mestres da gaita estiveron
dando clase en infinidade de esco-
las, traballouse moito o asociacio-
nismo... Digamos que esta escola
€ a continuidade de todo iso. Os
mestres actuais son discipulos dos
vellos. Isto é un andar do dia a dia
e tifa que acabar en que as insti-
tucions deran un apoio decidido a
cultura autoctona.

_¢Con que perspectivas nace a
escola, en canto a incidencia na
vida cultural?

_Realmente, xa ten incidencia na
vida cultural. As persoas que es-

tan af xa estan nesa idea. Isto é un
servizo & sociedade, un servizo a
prol da musica. E o desexable é
que 0s que van ai como alumnos
contribWan tamén a difundir a mu-
sica tradicional.

_Respecto ao niumero de alum-
nos, ¢tedes algunha prevision?
_Estamos & expectativa da matri-
culacion que haxa este ano. Isto
é un punto de arranque, oxala
salten todas as expectativas e te-
flamos que ampliar.

_Na AGG sempre se recalca o
papel fundamental que conce-
dedes ao ensino como via de
transmision.

_Si. E importante. O ensino para
noés ten varias vertentes, todas
moi concretas. Esta o estudo dos
tempos antigos, da tradicion, para
seguir mantendo a cor da musi-
ca tradicional, o enxebrismo, ese
pouso que deixa a xente de antes.
Outra cousa importantisima é que
o folclore mévese moito todos os
dias. A tradicion é unha cousa anti-
ga, pero nos temos que seguir mo-
véndoa, mesturandoa... e iso é o
futuro. Pero necesitamos beber da
fonte orixinal, que a xente a cofieza
e a traballe. Por iso pofiemos espe-
cial incidencia na transmision.

_¢Cres que nos ultimos anos se
deron pasos importantes para
garantir esa transmisién?

_E evidente que si. Houbo un
salto importantisimo cando, a
instancias dos primeiros gaiteiros
que deron clases, este instru-
mento entrou nos conservatorios.
Agora hai a posibilidade de estu-
dar gaita regrada. Hai uns anos
que sairon xa os primeiros titula-

dos en grao superior de ensino
de gaita, quitandolles a razéon a
aqueles que dicfan que era un
instrumento menor, s6 axeitado
para a festa. Un musico é un mu-
sico, sexa de gaita, de clarinete
ou de fagot. Cada vez hai mais
xente que vai a concursos de
gaita, xente que ten unha cate-
goria e que ten que pelexar cos
compafieiros de promocion, e iso
enriguece moitisimo o panorama.
Hoxe estd amplamente demos-
trado que a xente que vai a con-
cursos, 0 mesmo toca tradicional
que cousas mais avanzadas. E
todo este camifio andouse, sobre
todo, polo bulir das asociacions,
0S Seus Cursos e certames.

_Unha peza fundamental na
transmisién é o ensino.

_E ovolante de conduccién. E moi
importante o valor das asociacion
e dos conservatorios, pero temos
unha asignatura perdida na edu-
cacion obrigatoria. O ensino re-
grado rara vez nos pode atender,
€ Como se nos quixeran negar a
entidade. A Conselleria de Edu-
caciéon nunca tomou isto en serio,
e das veces que fomos a velos
levamos portazos no nariz. Foi
xente das asociacion e do mundo
tradicional a que foi metendo es-
tas disciplinas no ensino regrado.
Na AGG xa editamos dous traba-
llos discogréficos, o Pelo Gato 24,
de xogos e cantigas infantis, e un
disco de cantigas de Nadal, O
quiquiriqui, que son ferramentas
para o ensino, para que 0s Nenos
canten espontaneamente. Son
traballos feitos con moito carifio,
dirixidos, coordinadas e editadas
por mestres, mestres da nosa aso-
ciacién e outros musicos afins.

Santiago Caneiro, ferrolan de
48 anos, definese como “ac-
tivista cultural”. 0 terceiro
presidente da Asociacion de
Gaiteiros Galegos nos seus
20 anos de historia —os ante-
riores foron Ricardo Portela e
Xosé Vicente Ferreirdés— rei-
vindica o ensino como princi-
pal ferramenta para transmi-
tir a tradicion. A Tradescola
de Lugo e os congresos de
ensinantes estan inspirados
por esa filosofia. A gran asig-
natura pendente é que a tra-
dicion entre con dignidade no
ensino regrado.

_Por outra banda, esta unha das
vosas actividades significativas,
que é o Congreso de Ensinan-
tes, a piques de celebrar a ter-
ceira edicion.

_Para nés é fundamental a posta
en comun. Co Congreso interésa-
nos cubrir todo o sector do ensino,
o0 mundo da danza, dos estudo-
s0s... Facer un tronco comun e ir
vertebrando todo isto. Todo o mun-
do ten que escolarizarse, e se a
todo o mundo escolarizado lle che-
ga este ensino estamos sentando
unhas bases. E unha ferramenta
importantisima de transmision.

_¢A tradicion resulta atractiva
para os mais novos?

_Est4 demostrado que, cando os
traballos que se fan son xeitosos,
apetecibles e feitos con carifio,
0 éxito é rotundo. Foi o caso dos
discos que comentaba antes.
Son cousas moi bonitas, moi ac-
tuais. A musica tradicional esta
moi presente, pero tamén hai un
certo aire da musica estandar de
guitarra-baixo-bateria. O tdpico
de que “isto é cousa de gaitas” xa
quedou atras. De dez anos para
aqui houbo unha profusion de dis-
cos de moita calidade, que poden
competir cos de calquera lugar.

_¢Cal é o mellor enfoque para
abordar o ensino da musica e o
baile tradicionais?

_Eu penso que musica e dan-
za tradicionais deben ir xuntas,
non se pode entender unha sen
a outra. Este mundo ten que ser
cofecido polo conxunto da so-
ciedade, temos que reclamar que
isto se recofieza e que non estea
en terceiro plano, como xa tefien
feito outros paises.



W 0 encontro celebrarase entre os dias 31 de outubro e 2 de

novembro no Auditorio de Galicia, en Santiago de Compostela

Il CONGRESO DE ENSINANTES DE MUSICA
TRADICIONAL GALEGA: RELATORIOS,
DEBATES, OBRADOIROS E CONCERTOS

0 Congreso de Ensinantes de Misica Tradicional Galega chega a sia
terceira edicion como unha cita consolidada para todos aqueles que
traballan no eido da miisica tradicional de Galicia. A Asociacion de
Gaiteiros Galegos organiza esta cita xunto coa CIG e a Asociacion
Socio-Pedagoxica Galega, contando co patrocinio da Conselleria de
Cultura e Deporte e do Goncello de Santiago.

Il Congreso de Ensinan-
tes de Musica Tradicional
Galega tirara partido de

actividades incluidas con gran
éxito na pasada edicidon, caso
dos obradoiros, que este ano
incluen tres propostas distintas:
sobre construciéon de “enredos
musicais”, iniciaciéon ao baile tra-
dicional e regueifas.

Estes obradoiros, e mais os con-
certos didéacticos, complemen-
taran a parte mais tedrica do
congreso, representada polos
relatorios e as mesas de deba-
te. A aprendizaxe ludica e par-
ticipativa foi moi valorada polos
cursillistas da pasada edicion do
Congreso, que reuniu en Santia-
go a case 275 persoas (das que
200 eran mestres) en decembro
do 2007.

A actividade terd tamén o seu
reflexo nos medios de comunica-
cién. O programa de musica tradi-
cional que conduce Emilio Espa-
fladero na Radio Galega, emitirase

en directo desde o Congreso de
Ensinantes, na Sala Circular do
Auditorio de Galicia, o sabado 1
de novembro de catro a seis da
tarde. Poderan asistir como publi-
co todos os interesados.

PROGRAMA
VENRES, 31 DE OUTUBRO

16.00h. Recepcion e reparto de material.

16.40h. Acto de apertura do Congreso.

17.15h.-18.30h. | Relatorio: Tradescola. A nova escola de musica
tradicional de Lugo. Relator: Asociacion de Gaiteiros Galegos.
18.30h.-19.00h. Descanso.

19.00h-20.30h. |l Relatorio: Expresion corporal e danza na musi-
ca tradicional. Relatora: Susa Herrera.

20-30h.-22.00h. | Mesa Debate. A inclusion da musica tradicio-
nal no ensino obrigatorio. Participantes: Antén Castro, Pilar Gon-
zélez, Susa Herrera.

SABADO, 1 DE NOVEMBRO

10.00h.-11.15h. |ll Relatorio: Afinacion e entoacion na musica
tradicional galega. Relator: Carlos Real.

11.15h.-12.00h. | Comunicacions.

12.00h.-12.20h. Descanso.

12.20h.-14.00h. | Obradoiro: Construcion de enredos musicais.
Impartido por Emilio Lois Blanco.

16.00h.-16:45h. Presentacion de novas publicacions sobre mu-
sica tradicional e ensino. Editorial Dos Acordes.

16:45h.-18:15h. || Mesa Debate. A inclusion da musica tradicio-
nal nos conservatorios de musica. Participantes: Luis Costa, Es-
teban Valverde, Ernesto Campos.

18:15h.-19.00h. Presentacion de novas publicaciéns sobre mu-
sica tradicional e ensino. Ediciéns do Cumio.

DOMINGO, 2 DE NOVEMBRO

10.00h.-11.15h. |V Relatorio: O repertorio tradicional infantil e a
sua aplicacion didactica na escola. Relator: Tiano Labrafia.
11.15h.-12.00h. || Comunicacions.

12.00h.-12.20h. Descanso.

12.20h.-14.00h. || Obradoiro: |niciacion ao baile tradicional. Im-
partido por Montse Rivera.

16.00h.-17.20h. Il Obradoiro: A regueifa. Impartido por Lufs Co-
rrea O Caruncho e Bieito Lobarifias.

17.20h.-18.20h. V Relatorio: Proposta estratéxica sobre as apli-
cacions diddcticas da musica popular galega nos sisternas de
ensino. Relator: Xerardo Fernandez.

18.20h.-18.40h. Descanso.

18.40h.-19.30h. Concerto didactico: Que tocamos? Con que to-
camos? Xistra de Coruxo.

19.30h.-20.00h. Conclusiéns e clausura do Congreso.

A AGG SUMASE A MOSTRA DO PATRIMONIO

INMATERIAL CULTURAL DE OURENSE,
DO 8 AO 11 DE NOVEMBRO

Asociacion de Gaiteiros
AGalegos e o0 Proxecto Ron-

sel (das tres Universidades
galegas) organizan a Mostra de
Patrimonio Cultural Inmaterial Ga-
lego na Alameda de Abaixo de
Ourense, entre os dias 8 e 11 de
novembro. A iniciativa procuraré
poér en valor o patrimonio cultu-
ral inmaterial, como xa se fixera
0 ano pasado en Pontevedra, a
través de exposicions, debates,
musica, degustacion de produtos
e producions audiovisuais.

Dentro do programa, a AGG ce-
lebrard un Festival de Mdusica
Tradicional, nas noites do séaba-
do 8 e luns 10, coa participacion
de grupos galegos e portugue-
ses. A musica serd unha cons-

tante no evento, tamén en horas
diurnas.

As catro xornadas da mostra van
acoller obradoiros de xogos e xo-
guetes tradicionais, oleria, forxa,
lutheria, torno, construcién de ins-
trumentos vexetais e construcion
en barro. Cada dia estara dedica-
do a unha estacién, co obxectivo
de facer un percorrido polo ciclo
do ano a través da exhibicion de
actividades tradicionais.

O programa de exposicions é
moi variado. Poderan verse des-
de traxes tradicionais de faena e
de Entroido ata xoguetes tradicio-
nais, pasando por material de ofi-
cios, produtos ecoléxicos e razas
de gando autéctono.

O sé&bado 8 pola mafia ac-
tuaran o gaiteiro de Ordes
Manuel Vigueira, o tambori-
leiro corufiés José Torres e 0
gaiteiro de Quinta do Valongo
(Mealhada, Portugal) Joaquim
Pereira, O Carrigo.

Pola noite tera lugar o festival
da AGG, coa participacion
de Joaquim Pereira, o cuar-
teto tradicional do Morrazo
Ludovaina, a Aula de Musica
Tradicional de Gomes Mouro
(Ourense), as Tanxedoras do
Pandeiro (Vigo) e A Requinta
de Xian (Boqueixén).

O domingo 9, a mUsica correra
a cargo de Joaquim Pereira,
bailadores de muifieira vella da
Costa da Morte, os Treboadas
de Tomifio e os fonsagradinos
José Marentes, gaiteiro de San-
ta Xuliana, e César Fernandez,
trompeiro de Queixoiro.

O luns 10 habera un obra-
doiro de regueifas impartido
por Luis Correa e Pinto de
Herbén. Polo dia actuaran
Henrique Carregal, gaiteiro
de Melide, Carlos do Viso,
cantor de coplas de cego de
Redondela, e a murga limia A
Mdsica de Vilar.

O festival nocturno conta-
r4 cos gaiteiros Henrique
Carregal e o lugués Juanjo
Fernandez, a murga Pai da
Cana de Poio, o quinteto
Tanto nos Ten de Redonde-
la e Tres Estralos, tamén de
Redondela, con romances e
cantos.

O martes actuaran os gaitei-
ros Francisco Villarino, d,A
Limia, e Emilio Lois O Bafias,
d’A Bafa, e mais o grupo de
pandereteiras Agarimo, de
Ourense.

